
త్త్వోదయము నిండుఁదెలివికి, గాదిలియై చేరు దీనఁ గనుఁగొను మనఘా.



	 40







	వ.	
అని చెప్పి ప్రహ్లాదుం డూరకుండె. నయ్యసురేశ్వరుండును నట్ల బెండుపడినవాఁడై

తనలో నిట్లని వితర్కించు.

	సీ.	
హరి నాకుఁ బగగదా యతనిపక్షంబు దా వీఁ డెంత చేసిన విడువఁ డింక

వీనికినై తాను వేమాఱుఁ దనలావుఁ జూపుచున్నాఁడు విష్ణుఁడు గడంగి

యయిన నేమగుఁ జూత మాతని బలిమియుఁ గలిమియుఁ జెలువును నిలకడయును

ఎఱుఁగు వీఁ డిదియెల్ల నిప్పుడు వీనివాక్యంబులచొప్పును నరసిచూచి



	 







	గీ.	
యాముకుందునిపై దాడి యరిగి యతని, మొల్ల మంతయు వెసఁగొని ముట్టిపట్టి

కట్టుకొని వచ్చి చెఱఁ బెట్టి కష్టపఱుతుఁ, బూని మున్నున్నదివిజులలోనఁ గలపి.



	 42







	వ.	
అని తలపోసి క్రమ్మఱ నంతఃపురంబు నిర్గమించి సమంచితకాంచనరత్నరచితమహా

స్తంభశతసంభారమండితం బగుసభామంటపంబుఁ బ్రవేశంచి యెప్పటియట్ల యనుజీ

వలోకంబు గొలువం బెద్దగద్దియపై నుండి ప్రహ్లాదు రావించి యిట్లనియె.

	ఆ.	
పయికి వెఱవ కిట్లు పగవారివాఁడవై, మమ్ము నేచె దింక మాటలేల

యీవిధమున నీకు లావిచ్చి పెనగించు, నతనికాక నిన్ను ననఁగ నేల.

	క.	
నీవ కనుంగొనుచుండుము, మీవిష్ణునిఁ బట్టి తెచ్చి మెదిపెద మును నా

లావున కగపడి యడఁగిన, నీవిబుధులకంటె నాతఁ డెక్కుడుగొలమే.

	వ.	
అనిన నగుచుం బ్రహ్లాదుం డిట్లనియె.

	గీ.	
అయ్య! నీ వేమి సేయుదు వఖిలజగము, వెఱ్ఱిచేయంగఁ బుట్టినవిష్ణుమాయ

నిన్నుఁ దెలియంగ నీకు దుర్నీతిఁ దెలుపు, చుండ నీప్రల్లదంబులసొంపు మెఱసి.

	సీ.	
నీ వెంతవాఁడవు దేవతలైనను మునులైన ఘనులైన మోసపోదు

రమ్మహామాయచే హరిభక్తి సీమకు నడ్డమై త్రోవఁగ నలవిగాక

విలసిల్లు నమ్మాయ విశ్వాత్ముఁ డగువిష్ణు తలఁపులోనన తాను గలిగియుండుఁ

ద్రిభువనవ్యాప్తిని ద్రిపురుషాధీశ్వరి త్రిగుణస్వరూప యాదివ్యశక్తి



	 







	గీ.	
యబ్జలోచనుకరుణాకటాక్షదీవి, వ్రాలు నేవారిపై వారచాలువారు

మాయకడలిని బడమి కమ్మహితభక్తి, కలితహృదయులై తఱచుగాఁ గలరె ధరణి.

	ఉ.	
తామసజీవులై భవనిధానమునాఁ జనుమాయ చేయు ను

ద్దామవికారముల్ గదిరి ధర్మవిదూరులు కొంద ఱచ్యుతున్

దామరసాక్షుఁ గైకొనక దర్పము మచ్చరమున్ దలిర్పఁగా

వేమఱుఁ బుట్టుచున్ జెడుచు వేగుదు రుత్కటనారకాగ్నులన్.

	చ.	
తపము లొనర్చి దానముల ధర్మములన్ దుదముట్టి నిష్ఠతో

జపములు నిర్వహించి శమసంయమసౌమ్యసమాధిఁ బండి భ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 జూన్ 2021న 06:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

